
D api ils 15 da schaner 
2015, q.v.d. dapi 

l’aboliziun dal curs mini
mal da l’euro sco er dapi 
l’introducziun da tschains 
negativs vegn la Banca Na
ziunala Svizra (BNS) discu
tada dapertut. En bleras 
discussiuns sa mussi ch’i n’è 
betg cler per tuts tge in
cumbensa che la BNS ha 
atgnamain, tgi che fa tge en 
quest connex e quant im
purtanta che l’independen
za è.

L a BNS fa sco banca 
centrala independenta 

la politica monetara da 
noss pajais. Tenor la consti
tuziun e tenor la lescha sto 
ella resguardar ils interess 
generals da la Svizra. En 
quest connex ha ella sco fi
namira prioritara da garan
tir la stabilitad dals pretschs 
e da tegnair quint dal svi
lup conjunctural. Per il svi
lup da l’economia fixescha 
ella perquai cundiziuns da 
basa generalas perquai che 
la stabilitad dals pretschs è 
ina premissa essenziala per 
la creschientscha e per il 
bainstar. Sia politica mone
tara realisescha ella diri
giond la liquiditad sin il 
martgà monetar sco er fi
xond la tschainsida da ses 
credits da giro ed influen
zond uschia il nivel general 
dals tschains. La Banca na
ziunala gida a stabilir il si
stem finanzial. Ella adem

plescha questa incumbensa 
cun analisar las funtaunas 
da privel per il sistem fi
nanzial e cun mussar in 
eventual basegn d’agir. 

I l cussegl da banca dad 
11 persunas ha la surve

glianza e la controlla da la 
gestiun da la BNS. Tranter 
auter fixescha el ils princips 
da l’organisaziun da la Ban
ca naziunala, regla la con
cepziun da la contabilitad, 
da la controlla da finanzas e 
da la planisaziun da las fi
nanzas, deliberescha il pre
ventiv annual, giuditgescha 
ils princips dal process d’in
vestiziun, giuditgescha il 
manaschament da ristgas 
operaziunalas, deliberescha 
il rapport annual ed il 
quint annual per mauns dal 
cussegl federal e da la radu
nanza generala, prepara la 
radunanza generala ed exe
quescha ses conclus. 

Il directori da trais persu
nas è l’organ suprem di

rectiv ed executiv. El prenda
las decisiuns concepziunalas
ed operativas da la politica
monetara, fixescha la cum
posiziun da las reservas mo
netaras necessarias, inclusiv
las parts en aur, decida da
vart l’investiziun da las acti
vas, ademplescha las cum
petenzas monetaras ed exe
quescha las incumbensas en
connex cun la cooperaziun
monetara internaziunala.

E n vista a la gronda im
purtanza da las deci

siuns da la BNS datti – gist 
er sco consequenza da la 
decisiun da l’onn passà – 
adina puspè intervenziuns 
politicas che mettan en du
monda l’independenza 
resp. che vulan interpretar 
tala en ina nova moda e 
maniera. L’independenza 
da la BNS è garantida tras 
la constituziun e sto vegnir 
mantegnida consequenta
main gist er en temps diffi
cils. Sias mesiras po la BNS 
far valair sin ils martgads da 
finanzas en moda credibla 
mo sch’ils participants dal 
martgà èn persvadids ch’el
la na vegnia betg indeblida 
d’intervenziuns politicas er 
sch’ella ha da prender mesi
ras nunpopularas. Inter
venziuns politicas pudessan 
avair consequenzas gravan
tas per l’abilitad d’agir da la 
BNS sco er donnegiar a 
lunga vista sia reputaziun e 
la finala la stabilitad da 
noss sistem finanzial. Per
quai sto l’independenza da 
la BNS vegnir mantegnida.

� L’AURA

Dumengia detg sulegliv
Situaziun generala: Ina front 
d’aria fraida influenzescha l’aura 
en Svizra.
Oz: Nord da las Alps e Grischun 
central: Per gronda part surtratg 
e precipitaziuns, cunfin da naiv 
sin 600 fin 800 meters. Tempe
ratura minimala var 1grad, 
il suentermezdi var 5 
grads. Sin 2000 meters 
–5 grads. Sid da las Alps 
e Grischun central: Per 
part sulegliv. 
Prognosa: Nord: Sonda surtratg 
e precipitaziuns, dumengia detg 
sulegliv. Sid: Sonda e dumengia 
detg sulegliv e miaivel.

«Betg sfarlattà daners, dentant…»
Il cussegl grond è sefatschen-
tà bunamain l’entira sessiun be
cun il program da la regenza –
e quai senza decisiuns. Il presi
dent, Vitus Dermont, è dentant
persvadì che quai na saja betg stà
sfarlattà daners da taglia. Ina ses
siun da trais dis custa 170000
francs. Ed er sch’i n’ha da naginas
decisiuns è Vitus Dermont pers
vadì ch’ils daners n’èn betg sfar
lattads, perquai che tut las persu
nas sajan là per 300 francs per di.
Quai na saja betg uschè bler en
cumparegliaziun cun la lavur. Els
tuts s’engaschian cun ideas, det
tian direcziuns e manegian bain

per il chantun Grischun. Vitus
Dermont è tuttina dal maini che
la debatta davart il program da la
regenza haja cuzzà in zic memia
ditg, uschia ch’ins haja stuì spu
star fatschentas. Malgrà che las
reglas sajan cleras e mintga depu
tà sappia quant ditg e quantas
giadas ch’el dastgia discurrer saja
da ponderar tge far en quatter
onns. Il problem è tenor Vitus
Dermont ch’il temp per la regen
za e per ils presidents da las cu
missiuns n’è betg limità. Uschia
sajan sias pussaivladads sco presi
dent da manar la discussiun re
strenschidas.

11 milliardas francs per la collavuraziun internaziunala
� (rtr) En il focus da la strategia
per la collavuraziun internaziuna
la stattan il cumbat cunter la pau
pradad, la promoziun da la pasch
ed il svilup persistent. Cun las 11
milliardas francs per la perioda dal
2017 fin il 2020 è il cussegl fede
ral levamain sut la quota da 0,5%
agid da svilup public, proponida
dal parlament. Rinforzar vul il cus

segl federal cunzunt l’emprim agid
en lieus nua ch’i fa basegn. Tras
quai possian ins tranter auter era
gidar meglier ils milliuns da fugi
tivs en il Proxim Orient. Las 11
milliardas francs duain vegnir re
partidas sin tschintg credits da ra
ma: agid humanitar, cooperaziun
al svilup, mesiras per l’economia e
la politica da commerzi, collavura

ziun cun l’Europa da l’ost e pro
moziun da la pasch. Cun ina buna
cumbinaziun dals meds porschia
la Svizra maun a la schliaziun da las
pitgiras actualas e per cumbatter
crisas, conflicts, la midada dal cli
ma, paupradad ed inegualitads so
cialas, uschia il cussegl federal.
Quai gidia er a prevegnir movi
ments da fugia.

